	Җыр “Исәнме, Кыш бабай”
1. Кыш бабай, Кыш бабай,

Исән-сау килдеңме?

Син бездә Яңа ел

Икәнен белдеңме?

                Яңа ел сиңа да

                Сөенеч китерсен.

                           Тагын бер ел үткәч,

                 Яңадан килерсең.
2. Белдеңме син безнең

Сагынып көткәнне?
Үзең дә көттеңме

Яңа ел җиткәнне?

3. Без көттек бик күптән

Яңа ел килә дип, 

Сиңа дип сөйләргә 

Шигырьләр өйрәндек.

4. Кулга-кул тотышып

Ясыйк та түгәрәк.

Әйдә, кил, Кыш бабай,

Әйләник бергәләп.

	Кыш бабай белән күмәк җыр.

1. Кыш бабай, Кыш бабай,

Кунакка килгән.

Килмәс иде, безнең белән

Биисе килгән.

2. Кыш бабай белән бергә

Кызы да килгән.

Елтыравык, ап-ак төсле

Күлмәген кигән.

	ҖЫР “Чыршы”  ( диск № 4 – 15 ( 16 трэк )

1.Төрле-төрле утлар яна,

Без уйныйбыз әйләнеп.

Бигрәк матур, бигрәк ямьле

Безнең чыршы бәйрәме.

2.Җырлый-җырлый әйләнәбез,

Чыршы тора уртада.

Кунак булып ак сакаллы

Бабай килгән елкага.

